
GOUVÈNÈ CUOMO ANONSE KOURAN IDWO ELEKTRIK BON MACHE PRAL SIPÒTE PLIS PASE 1.900 

DYÒB EPI KREYE OPÒTINITE EKONOMIK NAN REJYON LWÈS NY AK SOUTHERN TIER 

 

Gouvènè Andrew M. Cuomo jodi a te anonse nouvo alokasyon kouran elektrik Eta New York bon mache 

pou twa antrepriz nan Lwès New York ak Southern Tier ki pral sipòte plis pase 1.900 dyòb ak plis pase $6 

milyon nan envestisman kapital epi kreye opòtinite ekonomik pou de rejyon yo. 

 

“Pandan n ap travay pou kreye nouvo opòtinite ekonomik nan rejyon Nò New York, kouran pwòp ak bon 

mache se youn nan resous pi solid nou genyen pou atire ak devlope biznis nan eta sa,” te deklare 

Gouvènè Cuomo. “Ak dènye seri alokasyon sa yo, n ap ranfòse twa konpayi nan rejyon Lwès New York 

ak Southern Tier, pou pèmèt yo vanse sou pwojè enpòtan. Ak sipò nou, yo pral konsève apeprè 2.000 

dyòb epi kreye plis pase 100 nouvo dyòb nan kominote yo.”  

 

Konsèy Administrasyon New York Power Authority (NYPA) a jodi a te apwouve alokasyon kouran 

idwoelektrik nan Ingram Micro nan Amherst ak Graphic Controls nan Buffalo. Anplis, konsèy la te 

apwouve yon alokasyon idwo elektrik nan vilaj Groton Electric Department pou fasilite konstriksyon yon 

sant distribisyon pwodui Finger Lakes Fresh. Twa alokasyon yo posib grasa pwogram devlopman 

ekonomik pou distribisyon kouran kap soti nan Izin Kouran Idwo Elektrik Niagara NYPA kont pwomès 

pou keye dyòb. 

 

“Mwen santi mwen fyè pou m nan yon pozisyon kote mwen ka ede kreye opòtinite pou antrepriz ka 

agrandi epi ajoute dyòb,” te deklare John R. Koelmel, Prezidan NYPA. “Kouran idwoelektrik Niagara bon 

mache se yon resous estraòdinè pou bese kou operasyon yon biznis ak pou sipòte operasyon 

konpetisyon li yo. 

 

“Anba lidèchip Gouvènè Cuomo, Power Authority angaje li nan mobilize kouran bon mache li a pou 

devlopman ekonomik,” te deklare Gil C. Quiniones, Prezidan ak Direktè Jeneral NYPA “Ak itilizasyon 

kouran idwoelektrik Niagara, NYPA kapab bay biznis egzakteman sa yo bezwen an pou agrandi 

operasyon yo, stimile envestisman kapital epi kreye dyòb. 

 

“Ingram Micro ak Graphic Controls se pwochen jenerasyon inovatè ak patwon nan ekonomi Lwès New 

York kap devlope a,” te deklare Congressman Brian Higgins. “Apwobasyon sa kenbe kouran idwoelektrik 

pwòp Niagara a isit epi elektrisite bon mache a libere resous konpayi a pou pèmèt biznis ki nan Buffalo 

ak Amherst devlope epi kreye dyòb. 

 

Senatè George Maziarz, Prezidan Komite Enèji ak Telekominikasyon Sena a, te di konsa, “Pwojè Kouran 

Niagara a se pi bon resous rejyon an pou ede konpayi tankou Ingram Micro ak Graphic Controls devlope 

nan New York. Pwojè sa yo pral reprezante bèl egzanp sou kijan kouran idwoelektrik ki pwodui nan zònn 

lan epi bon mache pral ede kreye ak konsève dyòb.” 

 

Ingram Micro, pi gwo distribitè teknoloji gwosis nan monn lan, te resevwa yon alokasyon 130 kW pou 

sèt lane pou li ka ogmante operasyon li yo nan yon dezyèm enstalasyon nan Amherst. Ingram pral 

envesti $2,75 milyon, ak posiblite yon lòt $8,25 milyon nan depans kapital, kòm rezilta desizyon 

antrepriz la pou l rete nan rejyon an. Espansyon an pral pèmèt konpayi a konsève 1.510 anpwaye li yo 

epitou kreye 90 lòt pozisyon nan de lane kap vini yo. 

 

Senatè Michael Ranzenhofer te di konsa, “Plizyè milyon dola nan envestisman ak nouvo dyòb ap vini nan 

Amherst. Mwen felisite Ingram Micro pou desizyon li pran pou l envesti nan kominote nou an atravè 

agrandisman nan yon dezyèm enstalasyon pandan lap kreye 90 nouvo dyòb. Pi gwo distribitè teknoloji 

gwosis nan monn lan ak plis pase 1.500 anpwaye li yo pral kontinye rete nan Amherst.” 

 

“Ede pou kreye dyòb ak kontribiye nan devlopman ekonomik se sa menm nou menm antanke lejislatè ak 

otorite piblik ap goumen pou fè chak jou,” te deklare Manm Asanble Ray Walter. “Mwen konnen 

prezans Ingram Micro nan Amherst se yon bagay pozitif nèt pou kominote nou an, epi mwen konnen lè 

Graphic Control rete nan Buffalo se yon bagay enpòtan pou anpwaye yo ak fanmi yo.” 

 

Graphic Controls se yon kliyan NYPA depi lontan ak yon fabrikan pwodi anrejistreman enfòmasyon, 

medikal ak syans vi ak medya tranzaksyon. Antrepriz la te resevwa yon alokasyon kouran idwoelektrik 

510 kW pou sèt lane epi pral kenbe plis pase 280 anpwaye foultaym li yo, kreye 35 nouvo dyòb epi 

envesti yon total $950.000 nan adrès Buffalo li a pou modènize sistèm elektrik enstalasyon an, ekipman 

pwodiksyon ak enfrastrikti yo. 

 

Senatè Tim Kennedy te di konsa, “Envestisman kouran bon mache enpòtan sa pral ede kreye dyòb epi 

stimile pwogrè ekonomik san rete nan Buffalo ak rejyon Lwès New York. Lè li sible de gwo konpayi nan 

Lwès New York nan sektè kap devlope, kouran idwoelektrik bon mache sa pral kapitalize sou fòs rejyon 

nou yo epi ede ranfòse travay espansyon ki pral garanti popilasyon Lwès New York la gen opòtinite pou l 

jwenn dyòb byen peye. Felisitasyon pou Graphic Controls ak Ingram Micro, de antrepriz lokal dinamik 

kap kap envesti nan rejyon lwès New York epi kreye nouvo dyòb.” 

 

Finger Lakes Fresh, yon divizyon Challenge Workforce Solutions (CWS), pral resevwa yon alokasyon 150 

kW kouran idwoelektrik ki bay atravè Vilaj Groton lan pou relokalize operasyon anbalaj leti li yo nan kad 

etablisman yon platfòm pwodui alimantè $2.4 milyon nan Groton. Konstriksyon sant distribisyon an pral 

gen kòm rezilta kreyasyon plis pase 20 dyòb. CWS se yon òganizasyon pwofesyonèl ki pap fè lajan  ki 



Haitian Creole 

devwe li nan bay opòtinite travay pou moun andikape. 

 

“Nou kontan anpil pou kontribisyon sant distribisyon Finger lakes Fresh la pral fè yo nan ekonomi lokal 

nou an,” te deklare Majistra Groton lan, Jeff Evener. “Se yon kokenn efò inovatif epi nou apresye anpil 

sipò rezo elektrik minisipal parèy nou yo nan tout eta a ak New York Power Authority nan mete plis 

kouran idwo elektrik disponib pou inisyativ sa.” 

 

Pri kouran idwoelektrik bon mache Niagara pi ba pase 50 pousan pri elektrisite kap vann angwo nan 

rejyon dènye alokasyon yo. Anplis nouvo dyòb pèmanan, yo prevwa envestisman kapital konpayi ki 

resevwa dènye sibvansyon pou kouran yo ap fè yo pral sipòte plizyè douzèn dyòb nan domèn 

konstwiksyon. 

